
«ҚАЗАҚСТАН-БРИТАН ТЕХНИКАЛЫҚ УНИВЕРСИТЕТІ» АҚ-ның  

ТҰРАҚТЫ КӨЛІК ИНФРАҚҰРЫЛЫМЫН ДАМЫТУ ЖӨНІНДЕГІ САЯСАТЫ 

«Қазақстан-Британ техникалық университеті» (бұдан әрі – Университет) Қазақстанның 

жетекші жоғары оқу орындарының бірі ретінде көлік қолданудан туындайтын көміртек ізін 

азайтудың маңыздылығы мен қажеттілігін мойындайды. Университет қауіпсіз, экологиялық таза 

әрі қолайлы көлік инфрақұрылымын құруға ұмтылады. Бұл, өз кезегінде, қоршаған ортаны 

қорғауға, академиялық қауымдастықтың өмір сапасын арттыруға және БҰҰ-ның Тұрақты даму 

мақсаттарын жүзеге асыруға ықпал етеді. 

Осы саясаттың мақсаты – парниктік газдар шығарындыларын қысқартуға, төмен 

шығарындылы көлікті қолдануды ынталандыруға, жаяу жүргіншілер мен велосипед желісін 

дамытуға, заманауи көлік шешімдерінің қолжетімділігі мен тиімділігін арттыруға бағытталған 

кампуста тұрақты көлік инфрақұрылымын жүйелі дамыту. 

Университет келесі қағидаттарды ұстанады: 

Шығарындыларды қысқарту: іштен жанатын қозғалтқышты (ІЖҚ) көлікті пайдалануды 

шектеу; 

Нөлдік шығарындылы көлікті (ZEV) қолдау: нөлдік шығарындылы көлікті 

(электромобильдер, велосипедтер және т.б.) пайдалануды дамыту және танымал ету; 

Тиімді ұйымдастыру: қолжетімді әрі тұрақты жұмыс жасайтын шаттл-қызметін қамтамасыз 

ету; 

Кеңістікті оңтайландыру: автотұрақ орындарын ойтайлы пайдалану; 

Қолжетімділік пен қауіпсіздік: жаяу жүргіншілер мен велосипед инфрақұрылымын 

барлығына, оның ішінде мүмкіндігі шектеулі жандарға қолайлы әрі қауіпсіз етіп дамыту; 

Жауапты мінез-құлық: студенттер мен қызметкерлерді экологиялық таза көлік түрлерін 

таңдауға ынталандыру. 

Осы саясат: 

- Университеттің, сондай-ақ оның серіктестері мен мердігерлерінің көлік құралдарына; 

- Жеке және қызметтік көліктің кіру және автотұрақ жүйесіне; 

- Жаяу жүргіншілер мен нөлдік шығарындылы көлікке арналған инфрақұрылымға; 

- ІЖҚ көлікті пайдалануды азайтуға бағытталған бағдарламалар мен бастамаларға 

қолданылады. 

Университет басшылығы осы саясаттың мақсаттарына қол жеткізу үшін қажетті жағдайлар 

жасайды және келесідей іс-шараларды жүзеге асыруға ұмтылады: 

 



 

1. Шаттл-қызметті қолдау 

• Тұрақты және қолжетімді шаттл-қызметін ұйымдастыру; 

• Электрлі немесе гибридті шаттлдарды пайдалануға басымдық беру; 

• Басқа көлік түрлеріне түсетін жүктемені азайту үшін сыйымдылықты және рейстер жиілігін 

арттыру. 

2. Нөлдік шығарындылы көлікті (ZEV) қолдау 

• Велосипед қоятын орындардың желісін дамыту; 

• Электромобильдерге арналған зарядтау станцияларын орнату. 

3. Жеке автокөлікті пайдалануды азайту бастамаларын қолдау 

• Жеке автокөлікті пайдалануды азайтуға бағытталған акциялар өткізу; 

• Каршеринг пен бірлескен сапарларды (ride-sharing) қолдау; 

• Қалалық қоғамдық көлік қызметтерімен ынтымақтастық орнату; 

• Студенттер мен қызметкерлер үшін жеке автокөлікті пайдалануды азайтуға бағытталған 

ынталандыру жүйесін әзірлеу. 

4. Жаяу жүргінші және велосипед инфрақұрылымын дамыту 

• Қолайлы әрі қауіпсіз жаяу жүргінші жолдар желісін қолдау; 

• Жолдарды жарықтандырумен, қоршаулармен, жұмсақ жабынмен, нұсқағыш 

көрсеткіштерімен жабдықтау; 

• Мүмкіндігі шектеулі жандар үшін қолжетімділікті қамтамасыз ету (пандустар, бағыттаушы 

блоктар). 

Университет басшылығы тұрақты көлік инфрақұрылымы қағидаттарына берік ұстанымын 

растайды және көліктің қоршаған ортаға әсерін азайтуға бағытталған студенттер мен 

қызметкерлердің бастамаларына қолдау көрсетуді жалғастырады. 

 


